
4 korriku kremton agimin e një kombi tw ri, ditën e parë të një eksperimenti demokratik 
të ri. Para 230 viteve themeluesit e kombit e hartuan Deklaratën e Pavarsisë – e cila me 
entuziazëm rinor por me optimizëm të kujdesshëm i tha botës: “Ne besojmë se këto të 
vërteta janë të dëshmuara, se të gjithë njerëzit janë krijuar të barabartë, se ata janë të 
shpërblyer nga krijuesi me disa të drejta të patjetërsueshme, që në mes tyre është jeta, 
liria dhe kërkimi i lumturisë”. Revolucionare për kohën, këto ide ndihmuan në formimin 
e historisë njerëzore.  
 
Principet të cilat sot Amerikanët i respektojnë nuk u bënë realitet brenda natës; ato janë 
rezultat i punës, sakrificës dhe urtësisë kolektive të gjeneratave të kaluara. Një Amerikan 
nuk definohet sipas racës, përkatësisë etnike ose nacionale por nga ajo që ai ose ajo beson 
se duhet të jetë e drejta natyrale e çdo individi dhe e cila duhet të jetë kontrata mes atij 
individi dhe qeverisë së atij ose asaj. 
 
Shtetet e Bashkuara janë një “udhëkryq i botërave” me një diverzitet të nacionaliteteve, 
religjioneve, kulturave dhe prejardhjeve etnike. Diverziteti i Amerikës nuk është dobësi 
por një fuqi e madhe. Ne jemi një komb i përbërë nga shumë –E Pluribus Unum – që 
mbahen së bashku nga zotimi i përbashkët para institucioneve të Republikës sonë, një 
sens i lindur për drejtësi dhe një besim i thellë dhe i qëndrueshëm se një individ mund të 
krijojë vendin e tij ose të saj të posaçëm me punë të zellshme, ambicie, arsim dhe talent. 
 
Maqedonia dhe Shtetet e Bashkuara kanë shumë gjëra të përbashkëta.  Edhe populli në 
Maqedoni është i ndryshëm, dinamik, kreativ dhe i shkathët.   Si edhe Shtetet e 
Bashkuara, Maqedonia do të ballafaqohet me sfida dhe do t’i tejkalojë ato në rrugën drejt 
përparimit.  Në këtë rrugë, derisa ndjekni përparimin, drejtësinë dhe një demokraci më të 
përsosur, derisa ndjekni rrugën e intergrimit euroatlantik, Shtetet e Bashkuara qëndrojnë 
pas jush si partner dhe përkrahës. 
 
Këtë vit Dita e Pavarsisë koincidon me një kohë shumë të rëndësishme kur Maqedonia 
gjendet në prag të zgjedhjeve parlamentare.  Edhe një herë duket ndërlidhshmëria mes dy 
vendeve tona.  Një prej principeve më të rëndësishme dhe më të çmuara të Deklaratës të 
Pavarsisë është se qeveria “ nxjerr fuqinë e drejtë prej pajtimit të të qeverisurve.” 
Zgjedhjet e lira, të drejta, të sinqerta dhe të qeta janë esenciale për vazhdueshmërinë e 
demokracisë.  Në Maqedoni, në SHBA dhe vende të tjera një shtet mund të jetë – siç ka 
thënë Abraham Linkoln-  me të vërtete “i popullit, nga populli dhe për popullin” vetëm 
kur ndjeken procedura të drejta, të hapura dhe të rregullta në zgjedhjen e liderëve, dhe 
kur të gjitha partitë, edhe ata që kanë fituar dhe humbur, në mënyrë të njejtë respektojnë 
vendimin e popullit të shprehur nëpërmjet votës. 
 
Ju falënderoj që jeni me ne sonte.  Ju ftoj të më bashkangjiteni në ngritjen dolli për dy 
gjëra. 
 
Së pari t’i ngrisim gotat për zgjedhje të lira, të drejta dhe të qeta nesër, dhe për respektim 
të procesit zgjedhor, institucioneve dhe të vendimit të popullit të Maqedonisë, të shprehur 
nëpërmjet votës. 
 



Më në fund ju ftoj të më bashkangjiteni në ngritjen dolli për nder të kryetarit dhe popullit 
të Maqedonisë, kryetarit dhe popullit të Shteteve të Bashkuara, në festimin e pavarsisë të 
Shteteve të Bashkuara të Amerikës, dhe për miqësinë dhe partneritetin me Republikën e 
Maqedonisë.   

